
Дневни билтени

На 07.07.2022 околу 18.00 часот на магистралниот пат Кичево-Гостивар, кај селото
Колари, полициски службеници од ОВР Кичево ги лишиле од слобода Р.С.(46) од Охрид
Ј.Т.(40) и Г.Ш.(39), двајцата од Скопје. При преглед во возилото „фолксваген голф“, со
охридски регистарски ознаки, управувано од Р.С., а сопатници биле Ј.Т. и Г.Ш.,
полициски службеници пронашле и одзеле марихуана, пари во различни валути и
апоени и други предмети. Денеска (08.07.2022), врз основа на судска наредба,
полициски службеници од СВР Охрид извршиле претрес во домот на Р.С.(46) од Охрид,
при што биле пронајдени и одземени марихуана, шприц со течна материја, метална
дробилка и други предмети. По целосно документирање на случаите ќе бидат поднесени
соодветни пријави.

ОВР Виница расчисти шест кривични дела „тешка кражба“ извршени во текот на 2020
година од куќи во Виница. По преземени мерки и активности било дојдено до сознанија
дека лицата О.И.(29), И.А.(35) и А.И.(19), тројцата од Виница, со употреба на сила
влегувале во куќите и одземале различни предмети. Осомничените биле повикани во
Полициска станица Виница и во службен разговор ги признале делата. По целосно
документирање на случаите ќе бидат поднесени соодветни пријави.

Во изминатите шест месеци од оваа година, полициските службеници на СВР Битола
привеле 31 лицe кои со судски наредби се барале за издржување и доиздржување на
затворски казни на подрачјето на СВР Битола. Најголемиот број од нив биле спроведени
во Казнено-поправната установа Затвор „Битола“, а биле осудени на затворски казни за
имотни деликти, неовластено производство и пуштање во промет на наркотични
средства, психотропни супстанци и прекурсори и за други кривични дела.

На 07.07.2022 во периодот од 07.00 до 11.00 часот, при спроведени сообраќајни
контроли, полициските службеници во Струга затекнале осум возачи на моторни возила
кои извршиле престигнување на места каде тоа е забрането. Полициските службеници
во Дебар, затекнале еден возач кој бесправно управувал моторно возило. Против нив,
се поднесени соодветни прекршочни платни налози.

На 07.07.2022 во 12.00 часот во планинскиот појас над кичевското село Другово, во
близина на автопатот во изградба Кичево-Охрид, полициски службеници од ОВР Кичево
пронајдоа патничко возило „фолксваген“ со кичевски регистарски ознаки. По преземени
мерки било констатирано дека возилото претходно учествувало во сообраќајна незгода,
истиот ден во 07.30 часот и дека возачот М.С.(63) од Охрид, го напуштил местото на
незгодата, го оставил возилото и избегал. Од извршениот преглед на возилото,
констатирано е дека во него има околу 3 метри кубни огревно дрво, кои се предадени на
Шумската полиција. По целосно документирање на случајот, против него ќе бидат
поднесени соодветни пријави.

Надворешната канцеларија за криминалистички работи Гостивар поднесе кривична
пријава против Џ.Ќ.(57) од Скопје, поради постоење основи на сомнение за сторени
кривични дела „злоупотреба на службена положба“, „фалсификување исправа“ и
„фалсификување или уништување деловни книги“. Во текот на октомври 2014,
пријавениот, овластен градежен инспектор во општина Маврово и Ростуше, свесно
изработил и потпишал невистинит и фалсификуван извод од план на населба Маврови
Анови, по што до Одделение за управна постапка Гостивар поднел барање за
приватизација на градежно земјиште, а во прилог го доставил изработениот невистинит
извод. Одделението за управна постапка во Гостивар во корист на пријавениот донело
решение за приватизација на градежно земјиште стекнато без надомест, кое што потоа
пријавениот го прикажал во Агенција за катастар и се стекнал со градежно земјиште со
вкупна квадратура од 203 м², имот кој пријавениот го впишал на свое име, заведен во
имотен лист. Со ваквите дејствија пријавениот се стекнал со бесправна имотна корист -
градежно земјиште со вкупна квадратура од 203 м² или 1.248.450 денари констатирано
во извештај за проценка на градежно земјиште.

Во Полициската станица Драчево, А.Б.(42) од с.Кадино, општина Илинден, пријавил
дека на 04.07.2022 во 21.40 часот во с.Кадино, поради нерасчистени семејни односи,
физички бил нападнат од Ј.Б.(33), Р.Б.(55) и Д.Б.(22). По целосно документирање на
случајот ќе биде поднесен соодветен поднесок.

СВР Тетово поднесе кривична пријава против М.Г.(27) и С.Г.(55), двајцата од Тетово,
поради постоење основи на сомнение за сторено кривично дело „напад врз здравствен
работник и здравствен соработник при вршење на здравствена дејност“. На 09.06.2022
во Одделот за Итна медицинска помош во Тетово, пријавените физички нападнале
медицинска сестра и медицински техничар.

СВР Тетово поднесе кривична пријава против А.Ј.(59) од с.Шипковица, тетовско, поради
постоење основи на сомнение за сторено кривично дело „измама’’. Во текот на мај 2021
година, пријавениот од Н.М.(50) од с.Вешала зел одредена количина градежен
материјал, но и покрај договореното, не го платил.

На 07.07.2022 во Полициската станица Драчево, М.И.(47) од Скопје пријавил дека на
06.07.2022 во 22.28 часот во с.Моране, скопско, тој и неговиот син А.И.(20) биле
физички нападнати од Н.Р., Џ.Р., М.Р. и Б.Р. кои ги познавал и кои носеле огнено
оружје. Се преземаат мерки за расчистување на случајот.

На 07.07.2022 во 06.15 часот во СВР Скопје било пријавено дека во фирма на ул.
„Јадранска магистрала“, сопственост на Ж.М.(55) од Скопје, настанал пожар во патничко
возило „рено канго“, возило „фолксваген кеди“, возило „фиат добло“, сите со скопски
регистарски ознаки и вилушкар. Пожарот бил изгаснат од екипа на Бригадата за
противпожарна заштита Скопје, а повредени лица нема.

stify;">На 07.07.2022 во 20.20 часот на подрачје на Аеродром, полициски службеници
од Единицата за интервентна полиција при СВР Скопје го лишиле од слобода Б.Н.(48) од
Скопје. При претрес во неговиот дом и други простории, извршен со наредба од Основен
кривичен суд Скопје, биле пронајдени воздушна пушка, огнено оружје за звучно-
светлосна сигнализација „САР“ од 9 мм калибар, РАК со една празна рамка и прашкаста
материја. По целосно документирање на случајот ќе биде поднесен соодветен поднесок.

На 08.07.2022 околу 01.00 часот во близина на клучката за тетовско Камењане,
полициски службеници на СВР Тетово ги лишиле од слобода Б.Б.(22) и А.М.(22),
двајцата од с.Неготино, гостиварско, затоа што при нивен и преглед на патничко
моторно возило „бмв“ со белгиски национални ознаки, во кое се превезувале, им била
пронајдена марихуана. Двете лица се задржани во Полициската станица Тетово за
целосно расчистување и документирање на случајот и ќе им биде изготвен соодветен
поднeсок.

На 07.07.2022 околу 12.00 часот на ул.„Маршал Тито“ во Тетово, полициски службеници
на СВР Тетово ги лишиле од слобода А.М.(46) и Е.Ч.(46), двајцата од Република Косово.
Тие се сомничат дека непосредно пред тоа одзеле пари од Р.С.(71) од тетовски Пирок.
Двајцата биле задржани во Полициската станица Тетово, а парите биле пронајдени кај
нив, одземени и ќе бидат вратени на сопственикот. Со соодветен поднесок денеска ќе
бидат изведени пред судија во претходна постапка на Основниот суд Тетово.

На 07.07.2022 во 16.15 часот на Граничен премин „Долно Блаце“, полициски
службеници го привеле Л.П.(38) од Република Албанија, затоа што при извршена
гранична контрола било констатирано дека евидира во службената евиденција со мерка
„апси“, по барање на Секторот за меѓународна полициска соработка Интерпол при
Бирото за јавна безбедност. Лицето е предадено на полициски службеници од
Единицата за интервентна полиција при СВР Скопје за понатамошна постапка.

На 07.07.2022 во 18.25 часот кај местото викано ,,Преслап-Маково”, пред селото
Маково, битолско, полициски службеници од СВР Битола го лишиле од слобода М.С(46)
од Битола. При контрола во патничко возило „фолксваген шаран”, со битолски
регистарски ознаки, кое го управувал, биле пронајдени пет лица мигранти од Мароко.
Мигрантите биле сместени во Прифатно-транзитниот центар „Винојуг“ во Гевгелија и по
целосно документирање на случајот против М.С. ќе биде поднесена соодветна пријава.

На 07.07.2022 околу 14.25 часот во СВР Охрид било пријавено дека на магистралниот
пат Охрид-Кичево, кај с.Песочан, охридско, се случила сообраќајна несреќа помеѓу
патничко возило „фиат панда“, со скопски регистарски ознаки, управувано од Љ.Х.(31)
од Скопје и патничко возило „пежо 306“, со српски национални ознаки, управувано од
Љ.Б.(71) од Охрид. Во несреќата возачот Љ.Б. и Ф.Б.(29) од Скопје, сопатник во
возилото „фиат“, се здобиле со тешки телесни повреди, констатирани во болницата
„Св.Еразмо“, додека возачот Љ.Х. се здобил со телесни повреди. Увид на местото
извршиле Јавен обвинител и увидна екипа од СВР Охрид.

Министерството за внатрешни работи во текот на вчерашниот ден (07.07.2022)
продолжи со контролите во областа на сообраќајот. На територија на град Скопје
изречени се вкупно 74 мерки, меѓу кои за возење повеќе од дозволената брзина 26
санкции, четири мерки за користење мобилен телефон, три санкции за технички
неисправни и нерегистрирани возила, четири мерки за возење без возачка дозвола...

На 07.07.2022 во 22.30 часот во СВР Скопје било пријавено дека на крстосница од
сервисни улици од ул.„Качанички пат“ и ул.„Јадранска магистрала“ во Скопје се случила
сообраќајна несреќа помеѓу патничко возило „фолксваген голф“, управувано од В.О.(22)
од Скопје и патничко возило „тојота“, управувано од А.Ч.(30) од Скопје, и двете со
скопски регистарски ознаки. По несреќата, В.О. бил пренесен во Градската општа
болница „8 Септември“, каде му биле констатирани тешки телесни повреди. Увид
извршила екипа од СВР Скопје.

На 07.07.2022 на подрачјето на СВР Штип полициски службеници спроведоа акциска
контрола на возачи кои управуваат возила со брзина поголема од пропишаната. За
време на контролата биле констатирани 31 прекршок, од кои 19 во населено место и 12
надвор од населено место. Санкционирани биле и 23 други видови на прекршоци, од
кои 4 за управување нерегистрирано возило, 8 за управување возило без возачка
дозвола, 2 за возач почетник, 1 за некористење сигурносен појас, 3 прекршоци сторени
од пешаци, 3 за некористење заштитна кацига и 2 за непрописно паркирање.

Извадок на дел од дневни настани 08.07.2022

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 CSCA-MK

 Адреси и контакт телефони

 FAQ

